ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի հունիսի 18-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀՎԱ-ՀԲՄԾՁԲ-25/3
Վարչապետի աշխատակազմի կարիքների համար Հայաստանի Հանրապետությունում Կենսաբանական բազմազանության մասին կոնվենցիայի կողմերի համաժողովի 17-րդ նստաշրջանի (COP-17) կազմակերպման շրջանակում բրենդավորման ծառայությունների ձեռքբերման նպատակով կազմակերպված ՀՀՎԱ-ՀԲՄԾՁԲ-25/3 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ ստացված հարցադրումները և դրանց վերաբերյալ տրամադրված պարզաբանումները`

Հարցադրումներ 
1. Վարչապետի աշխատակազմի հրատապ բաց մրցույթի ՀՀՎԱ-ՀԲՄԾՁԲ-25/3 ընթացակարգի ծածկագրով հրավերի առաջին մասի 2.4.1 կետում «ա» պարբերությունում նշված է, մեջբերում եմ.

«Ողջունելի է, որ մասնակիցը հայտը ներկայացնելու տարվա և դրան նախորդող երեք տարիների ընթացքում պատշաճ ձևով իրականացրած լինի նմանատիպ առնվազն երեք պայմանագրեր:» Այնուհետև յուրաքանչյուր կետում նշված է առնվազն 3 նմանատիպ պայմանագիր, խնդրում եմ պարզաբանել, արդյո՞ք հարցումը ենթադրում է ներկայացնել 3-ական պայմանագրեր յուրաքանչյուր ծառայության համար, թե՞ ընդհանուր թվով 3 պայմանագիր նշված ծառայությունների շրջանակում:

2. Վարչապետի աշխատակազմի հրատապ բաց մրցույթի ՀՀՎԱ-ՀԲՄԾՁԲ-25/3 ընթացակարգի ծածկագրով հրավերի առաջին մասի 2.4.1 կետում «ա» պարբերությունում նշված է, մեջբերում եմ.

«Հստակ կարողություն՝ կատարել աշխատանքները սահմանված ժամկետներում, հաստատված առնվազն երեք Պատվիրատուի հանձնարարականով», խնդրում եմ պարզաբանել՝  հաստատված Պատվիրատուի հանձնարարականով, ի՞նչ ֆորմատով է պետք ներկայացնել նշված հանձնարարականը:

3. Վարչապետի աշխատակազմի հրատապ բաց մրցույթի ՀՀՎԱ-ՀԲՄԾՁԲ-25/3 ընթացակարգի ծածկագրով հրավերի տեխնիկական բնութագրով չկա հստակ ձևակերպում, որ մրցույթի շրջանակում անհրաժեշտ է նաև ներկայացնել միջոցառման հաղորդակցության ռազմավարության և գովազդային առաջխաղացման վերաբերյալ առաջարկ և դրանց համար անհրաժեշտ ստեղծագործական հայեցակարգի մշակում, սակայն, ելնելով պահանջվող մասնագետների Հասարակայնության հետ կապերի մասնագետ (PR Specialist), Սոցիալական մեդիայի մասնագետ (SMM Specialist), Թվային խթանման մասնագետ (Digital Promotion Specialist), Մեդիա պլանավորող (Media Planner) ցանկից, մենք ենթադրում ենք, որ անհրաժեշտ են լինելու վերոնշյալ ծառայությունների իրականացում: Ինչպես նաև ելնելով մեր կազմակերպության փորձից նմանատիպ միջոցառումների բրենդավորման շրջանակում և հաշվի առնելով այն հանգամանքը, որ նմանատիպ պրոյեկտի մարքեթինգային տրամաբանությունը ենթադրում է ոչ միայն բրենդավորում, այլ նաև բրենդի կառուցման և հաղորդակցման համար անհրաժեշտ են գովազդային առաջխաղացման և հաղորդակցության ռազմավարություններ: Վերոնշյալ հավելյալ ծառայությունները (գովազդային առաջխաղացման և հաղորդակցության ռազմավարություններ) իրենցից ենթադրում են, բայց չեն սահմանափակում՝ ստեղծագործական հայեցակարգի մշակում և իրականացման պլանավորում, որը կապահովի սահմանված թիրախային լսարանի արդյունավետ ներգրավվում և ներառում են՝

· Ստեղծագործական հայեցակարգի մշակում,

· Կարգախոս, որը հակիրճ և բովանդակալից կերպով կփոխանցի միջոցառման գաղափարը,

· Միջոցառման մեդիա առաջխաղացման ռազմավարություն,

· Թվային տիրույթում միջոցառման առաջխաղացման ռազմավարություն

· Միջոցառման նպատակը ներկայացնող մանիֆեստ-հոլովակ՝ մինչև 1 րոպե տևողությամբ

· Նախապես հեռարձակվող կարճ հոլովակների ստեղծագործական հայեցակարգ՝ միտված միջոցառման հանդեպ հետաքրքրություն առաջացնելուն,

· Գովազդային պաստառներ՝ նախատեսված արտաքին կրիչների համար,

· Գովազդային բաներներ՝ նախատեսված թվային կրիչների համար,

· Միջոցառման մասնակիցներին տրամադրվող նվերներ,

· Լրացուցիչ այլ ակտիվություններ, կրիչներ և հարթակներ՝ որը կբխի հաղորդակցման ռազմավարությունից:

Արդյո՞ք տվյալ մրցույթի շրջանակում բաց ենք նման առաջարկ դիտարկելու և, հետևաբար, տեխնիկական բնութագրի հավելվածում և գնային առաջարկի հավելված 2.1-ում փոփոխությունների կատարման:

4. Վարչապետի աշխատակազմի հրատապ բաց մրցույթի ՀՀՎԱ-ՀԲՄԾՁԲ-25/3 ընթացակարգի ծածկագրով հրավերի տեխնիկական բնութագրով սահմանված է՝ տեխնիկական առաջարկին կից պետք է էլեկտրոնային եղանակով ներկայացվի նաև շնորհանդես (presentation): Խնդրում եմ տալ պարզաբանում, արդյո՞ք «էլեկտրոնային եղանակով» նկատի ունեք, որ մրցույթի հայտի հետ պետք է կցել armeps էլեկտրոնային համակարգ:

5. Վարչապետի աշխատակազմի հրատապ բաց մրցույթի ՀՀՎԱ-ՀԲՄԾՁԲ-25/3 ընթացակարգի ծածկագրով հրավերի հավելված 1.2-ում (տեղեկատվություն մասնակցի կողմից առաջարկվող հիմնական աշխատակազմի մասին) սահմանված է՝ «Կից ներկայացվում է սույն տեղեկատվության մեջ նշված մասնագետների հաստատած գրավոր համաձայնությունները` իրականացվելիք աշխատանքներում վերջիններիս ներգրավվելու մասին և առաջարկվող մեթոդաբանությունը, ինչպես նաև հրավերով պահանջվող փաստաթղթերը:»: Տվյալ հավելվածը վերաբերում է աշխատանքային ռեսուրսներին, հետևաբար, խնդրում եմ պարզաբանել «առաջարկվող մեթոդաբանությունը» այս մասով ի՞նչ նկատի ունեք:

6. Վարչապետի աշխատակազմի հրատապ բաց մրցույթի ՀՀՎԱ-ՀԲՄԾՁԲ-25/3 ընթացակարգի ծածկագրով հրավերի հավելված 2.1-ում սահմանված է՝ գնային առաջարկի բացվածքը կարող է փոփոխվել և համաձայնեցվել ներկայացված միջոցառման կոմցեպտին և իրականացման ծրագրին: Խնդրում եմ հաստատել, որ միջոցառման կոնցեպտը այս մրցույթի առարկան չէ: Արդյո՞ք սա նշանակում է, որ այս փուլում ներկայացված բացվածքով գնառաջարկը ենթադրում է իրենից, որ հետագայում կարող է գինը աճել ըստ միջոցառման շրջանակում ավելացող պահանջվող մակերեսների բրենդավորման պահանջի, կամ արդյո՞ք հնարավոր է, որ բացվածք ներկայացնելու պարագայում, պատվիրատուն հրաժարվի որևիցե կետից՝ արժեքի նվազման նպատակով և արդյո՞ք թույլատրելի է խմբավորել որոշ ծառայություններ մեր հայեցողությամբ՝ հիմնված մեր փորձի վրա:

7. Վարչապետի աշխատակազմի հրատապ բաց մրցույթի ՀՀՎԱ-ՀԲՄԾՁԲ-25/3 ընթացակարգի ծածկագրով հրավերի տեխնիկական բնութագրով սահմանված է՝ «Մշակել ռազմավարություն՝ հիմնված խորացված հետազոտությունների, շահառուների դիտարկումների և հարցումների վրա։» Հաշվի առնելով ծառայության մատուցման համար նշված ժամկետները բավարար չեն՝ առաջնային, քանակային կամ որակային հետազոտություններ իրականացնելու համար, քանի որ պահանջող ժամկետը դրանց համար կարող է կազմել 1-4 ամիս, արդյո՞ք նկատի ունեք երկրորդային և կաբինետային խորացված հետազոտություն, որը լիովին բավարար է, հաշվի առնելով շահառուների ներգրավման պարագան:

8. Վարչապետի աշխատակազմի հրատապ բաց մրցույթի ՀՀՎԱ-ՀԲՄԾՁԲ-25/3 ընթացակարգի ծածկագրով հրավերի առաջին մասի 2.4.1 կետի վերջին պարբերությամբ սահմանված է՝ «Հետաքրքրված մասնակիցները պետք է ներկայացնեն՝ Պորտֆոլիո՝ նմանատիպ նախագծերի օրինակներ, կազմակերպության և թիմի որակավորումների ամփոփում»: Խնդրում եմ պարզաբանել, արդյո՞ք նկատի ունեք մրցույթին մասնակից կազմակերպության կողմից ներկայացվելիք նմանատիպ պայմանագրերի մասով պորտֆոլիոյի ներկայացում, թե՞ նկատի ունեք աշխատանքային ռեսուրսների մասով մասնագետների կատարած աշխատանքների պորտֆոլիո:

Պարզաբանում

1. Ընդհանուր թվով 3 պայմանագիր տեխնիկական առաջադրանքում ներկայացված ծառայությունների շրջանակում։ Փորձը կարող է ներառել՝

· խոշոր միջոցառումների բրենդավորման ոլորտում։ 

· լայնածավալ սոցիալական պատասխանատվության գովազդային արշավների իրականացման ոլորտում

· պետական կամ միջկառավարական միջոցառումների բրենդավորման նախագծման ոլորտում

2. Հանձնարարականը կարող է լինել Պատվիրատուների վկայության (client testimonial), պատվոգրի, մրցանակի կամ նմանատիպ փաստաթղթի տեսքով։

3. Գնման ընթացակարգի շրջանակներում ընտրված մասնակցին սահմանված կարգով կառաջարկվի կնքել բրենդավորման ծառայությունների մատուցման պայմանագիր և հայտերը ներկայացնելիս անհրաժեշտ է առաջնորդվել հրավերով սահմանված տեխնիկական բնութագրով: Հրավերով չսահմանված հավելյալ ծառայությունների անհրաժեշտության դեպքում կառաջարկվի կնքել համաձայնագիր: 

4. Այո, անհրաժեշտ է կցել armeps համակարգ, սակայն եթե ծավալը գերազանցում է 50 MB, ապա կարելի է ներկայացնել էլեկտրոնային սկավառակի միջոցով (CD), փակ, կնքված ծրարով, մինչև հայտերի ներկայցման վերջնաժամկետը լրանալը:

5. Ընկերության մոտեցումը, մշակույթը և միջոցառման բրենդավորման նպատակների ընկալումը հասկանալու համար մեթոդաբանությունը պետք է պարունակի ծառայությունների իրականացման մեթոդաբանություն կամ ճանապարհային քարտեզ։

6. ՄԱԿ-ի գրասենյակի հետ շարունակական համագործակցության արդյունքում պայմանագիրը կնքվելուց հետո որոշ ծառայություններ կարող են նվազեցվել և որոշ ծառայություններ՝ ավելացվել: Միաժամանակ հայտնում ենք նաև որ ծառայությունները խմբավորման ենթակա չեն:

7. Ընդունելի է երկրորդային և կաբինետային խորացված հետազոտություն։

8. Անհրաժեշտ է ներկայացնել Ընկերության պորտֆոլիո։
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀՎԱ-ՀԲՄԾՁԲ-25/3 ծածկագրով գնահատող հանձնաժողովի քարտուղար Սոնա Շիրինյանին:

Հեռախոս՝ 010 515 699։
Էլեկոտրանային փոստ՝ sona.shirinyan@gov.am։

ՀՀՎԱ-ՀԲՄԾՁԲ-25/3 ծածկագրով գնման ընթացակարգի գնահատող հանձնաժողովը

